Navarra Suma talde parlamentarioari atxikita dagoen foru parlamentari Jorge Esparza Garrido jaunak galdera egin du SEMeko Europako funtsen kargurako proiektuak betetze aldera Eskubide Sozialetako Departamentuak eta Eskubide Sozialetako eta 2030 Agendako Ministerioak sinatutako hitzarmenean jasotzen diren irisgarritasun-arloko proiektuen betetze-mailari buruz (10-23/PES-00066). Hona Nafarroako Gobernuko Eskubide Sozialetako kontseilariak informatzeko duena:
Eskubide Sozialetako Departamentuaren eta Eskubide Sozialetako eta 2030 Agendako Ministerioaren arteko hitzarmeneko 11. proiektuko ekintzak eta horien betetze-maila honako hauek izan dira:
1. jarduketa: sentsibilizazio kanpaina, herritar guztiei edo/eta azpiegituren eta zerbitzuen diseinuan parte hartzen duten kolektiboei zuzendua. 
Betetzeko bidean: kanpaina hori 2023ko lehen hiruhilekoan egiten ari da.
2. jarduketa: Aztertzea zer beharrizan dituzten Nafarroako Gobernuaren titulartasuneko egoitza-zentroek irisgarritasun kognitiboaren, sentsorialaren eta, kasua bada, fisikoaren arloetan. 
Kontratuaren lizitazioa prestatzen ari da.
3. jarduketa: entzumen irisgarritasuna, begizta magnetikoak instalatzea, mugikortasun urriko pertsonek eta ikusmen urriko pertsonek behar dituzten egokitzapenak egitea Eskubide Sozialetako Departamentuaren eraikinetan. 
Beteta.
4. jarduketa: irisgarritasun fisikoa hobetzea titulartasun publikoko hiru egoitza-zentrotan (zaharren zentro batean eta desgaitasuna duten pertsonen zentro batean).
Betetzeko bidean.
5. jarduketa: irakurketa errazerako arauzko egokitzapena (12/2022ko Foru Legea, maiatzaren 11koa, haur eta nerabeei arreta eta babesa eman eta haien familiak, eskubideak eta berdintasuna sustatzekoa).
Beteta.
6. jarduketa: sabaiko garabiak jartzea desgaitasuna duten pertsonen zentroetan: hiru garabi, desgaitasuna duten pertsonentzako arreta integraleko Valle del Roncal zentroan.
Beteta.
Hori guztia jakinarazten dut, Nafarroako Parlamentuko Erregelamenduaren 194. artikuluan ezarritakoa betez.
Iruñean, 2023ko martxoaren 24an

